IRSYAD HUKUM (PANDUAN HUKUM) BIL. 12

HUKUM MENGAMBIL LEBIHAN DARI PEMBAYARAN ZAKAT FITRAH OLEH AMIL
ZAKAT

Sabda Rasulullah SAW:

Bermaksud: “Rasulullah mengutus seorang laki-laki dari suku al-Azd bernama Ibnu al-
Lutbiyyah untuk mengumpulkan zakat. Sekembali dari tugasnya dia berkata, “Yang ini
untuk kamu dan yang ini adalah hadiah untukku.” Rasulullah SAW bersabda, “Mengapa
fa lidak duduk saja di rumah bapanya atau di rumah ibunya kemudian dia tunggu apakah
hadiah diberikan kepadanya atau tidak? Demi Allah yang jiwaku berada di tangan-Nya,
tidaklah kalian mengambil sesuatu darinya kecuali pada hari Kiamat dia datang dengan
memikulnya di atas tengkuknya, kalau harta itu unta, maka unta itu akan bersuara, kalau
lembu maka akan menguak, kalau kambing, maka akan mengembik.” Kemudian Baginda
mengangkat tangannya sambil berdoa, ‘Ya Allah bukankah sudah aku sampaikan!’
Baginda mengulanginya sebanyak tiga kali.”

Riwayat al-Bukhari (2597)
Berdasarkan panduan menerusi hadis di atas, Jabatan Mufti Negeri Perak berpandangan

bahawa para amil zakat hendaklah tidak menerima lebihan atau pemberian daripada
pembayar zakat semasa menjalankan transaksi.



Namun, sekiranya pembayar zakat berhasrat untuk menyerahkan lebihan atau
pemberian tersebut untuk tujuan kebajikan maka para amil zakat diingatkan agar
memaklumkan kepada pembayar zakat supaya menyalurkan lebihan atau pemberian
berkenaan sama ada menerusi baitulmal atau tabungan-tabungan yang memberikan
manfaat kepada pembayar zakat.

Saya yang menjalankan amanah




